
ALLA TAS-SORPRIZI

[I-familjarita hija sabiha; imma familjarita Zejda taf iggib maghha I-kunfidenza u l-abbuz.
Dan jista’ jigri bejn il-hbieb, fil-familja, fil-Knisja u sahansitra fir-relazzjoni taghna ma’ Alla.
Kunfidenza ta’ din ix-xorta ma taghmilx gid. Huwa possibbli li tant inkunu kunfidenti fir-
rigward ta’ Alla illi nhossuna certissmi fil-konfront tieghu. Fil-fatt spiss jigri li billi ahna
“minn ta’ gewwa”, ma narawx il-htiega li nkomplu napprofondixxu l-gharfien taghna ta’
Alla. Xi whud huma konvinti li lil Alla jafuh sewwa. Xi kultant nahsbu li 1-kuncetti li
ghandna fit-teologija tant jesprimu min hu Alla u xi jrid Alla, illi ma nirrealizzawx li bhal
kull realta ohra umana, dawn il-kuncetti u I-formuli huma limitati biex jesprimu I-misteru ta’
Alla. Hemm ir-riskju li lil Alla naghlquh f’sistema jew kaxxa u ma nippermettux li r-
riflessjoni dwar Alla tagbez ’il barra mil-linji stabbiliti ta’ din is-sistema jew kaxxa. Ohrajn
jidhrilhom li n-normi u regoli li gew ifformulati maz-zmien mill-bnedmin huma rifless perfett
tal-ordni mwaqqaf minn Alla u muri lilna minn Gest Kristu; konsegwenza ta’ dan, kull tikka
fil-kodici hija sagra u ma tistax tintmess.

Ma nafx kif ma nintebhux li b’din l-attitudni, fejn irridu li Alla jagixxi skont l-iskemi precizi
taghna, ahna nkunu geghdin nikkundizzjonaw lil Alla u nillimitaw l-azzjoni tieghu. Ma
nindunawx li meta naslu biex nghidu 1i fhimna lil Alla, Alla ma jibgax Alla imma jsir alla
skont il-gies u l-karatteristici li niffissaw ahna.

Dan kollu jsehh meta ninsew li Alla taghna huwa Alla tas-sorprizi! Ghaliex huwa haj u attiv
fl-istorja, Alla ta’ Gesu Kristu gatt ma jiqdiem, ghadu jahdem u jibqa’ jgedded il-wic¢ tal-art
sakemm il-Mulej Gesu jidher fil-glorja. Jekk l-gharfien miksub dwar Alla, il-formulazzjoni
tad-duttrina u r-regoli stabbiliti ma jghinuniex niltaqghu ma’ Kristu 1-Feddej, allura llum
dawn saru “ittra mejta”. Ghalhekk huwa Alla 1i ghandu hwejjeg u ghemejjel godda li
jissorprenduna. Ma ghandniex nibzghu minn dawn is-sorprizi, ghaliex ghalkemm joffru
esperjenza friska tal-Ispirtu, jikkonfermaw verita antika u dejjem gdida: 1i Alla huwa mhabba
u moghdrija.

Certi episodji fil-hajja ta’ San Guzepp jikxfulna li dan ma kienx miftuh bizzejjed ghas-
sorprizi ta’ Alla. Fil-fatt Guzeppi thawwad meta thawwadlu l-programm ta’ hajtu. Bhall-
koppiji kollha, Guzeppi kellu progett: ha lil Marija b’martu biex flimkien maghha jifforma 1-
familja tieghu. Imma l-mastrudaxxa ta’ Nazareth skopra li martu kienet ged tistenna tarbija li
ma kinitx tieghu. Meta sab ruhu f’dik il-qaghda xejn normali u tant dizastruza, Guzeppi tant
infixel li, ta’ bniedem li kien, ipprova jsib soluzzjoni. Huwa kien lest li jtellaq lil Marija baxx
baxx biex in-nies ma tindunax.

Xejn ma nistaghgeb li Guzeppi gab ruhu hekk, ghax probabbli l-istess naghmel jien u
taghmel inti meta l-pjanijiet taghna jitharbtulna, meta nsibu ruhna f’qaghdiet problematici —
sitwazzjonijiet 1i ma jkunux fil-linja tan-normalita! Ninfixlu u ma nintebhux b’dak li
mbaghad sar jaf Guzeppi. Guzeppi ntebah li f’dan ix-xenarju mudlam, Alla kien prezenti —
Alla kellu sorpriza ghalih! Alla kien hemm f’dak li ghal Guzeppi deher bhala 1-bahh ta’ Alla;
dak li f’ras Guzeppi kien ghajb, kemm quddiem il-bnedmin u kemm quddiem Alla, ghal Alla
kien opportunita biex jaghmillu Zjara straordinarja: billi Marija nisslet u wildet lil Gest, Iben



Alla. Dawn huma s-sorprizi ta’ Alla li hafna drabi jaharbulna ghax insibuha bi tgila biex
innizzluha li Alla kapaci johrog il-ward mix-xewk. Iva, ma nistghux neskludu li anki f’kull
xorta ta’ taghwig fil-hajja u fejn hemm xewk iniggez, jaf ikun hemm is-sorpriza ta’ Alla.
Dan ged nghidu ghal kull wiehed u wahda minna, ghax f’kull familja hemm xi ftit jew wisq
imbarazz — hafna familji jaraw il-progetti ta’ hajjithom itiru mar-rih. Ma naqtghux qalbna,
ghax Alla jaf jikteb dritt fuq linji mghawgin. Jista’ jkun li f’dik il-persuna, relazzjoni jew
sitwazzjoni li f’ghajnejna tidher mhix normali jew hija umanament u spiritwalment ta’ ghajb,
Alla ghandu mohbija xi sorpriza.

Fil-Vangelu naqraw li l-anglu lil Guzeppi jaghmillu 1-galb u jghidlu biex ma jibzax, ghax
ghalkemm l-affarijiet dehru misrumin, dak li sehh f’Marija “gie bil-hidma tal-Ispirtu s-
Santu”. Fi kliem iehor l-anglu ged jghid lil Guzeppi: “Inti ragel tajjeb, imma tohnogx 1-
azzjoni tal-Ispirtu ta’ Alla... inti ragel gust, imma nfetah ghas-sorprizi ta’ Alla”. Dak li 1-
anglu jwassal lil Guzeppi nixtieqgkom tghiduh lili (ghax jien ukoll gieli nsib ruhi £’ mumenti
tgal) u jien intennih lilkom. Hija kemm hi iebsa I-hajja, huma kemm huma gravi s-
sitwazzjonijiet li tinsabu fihom, aghmlu kuragg u ifthu berah ghajnejkom ghas-sorprizi ta’
Alla.

Is-sorprizi li Alla rriserva ghal Guzeppi ma kinux imlibbsa b’libsa straordinarja u anqas ma
kienu jikkonsistu f’xi manifestazzjoni ta’ barra minn hawn. Ghall-kuntrarju, kellhom dehra
ordinarja: tnisslet il-hajja f’Marija, twieldet tarbija ¢ckejkna, fqgira u dghajfa. Ghalhekk, jekk
ahna rridu nintebhu bis-sorprizi ta’ Alla, ma nfittxuhomx fi hwejjeg jew esperjenzi kbar u tal-
ghageb; pjuttost Alla jissorprendina f’dak li huwa komuni fil-hajja, fi grajjiet semplic¢i u
f’dawk l-esperjenzi li jirriflettu 1-fagar u l-vulnerabbilta affettiva, relazzjonali u spiritwali
taghna.

Imma biex ma jigrilniex li Alla jghaddi minn hdejna u ma nindunawx biH, jew biex ma
ninterpretawx b’sorpriza ta’ Alla dak li mhuwiex, importanti li bhal San Guzepp inkunu
sincieri. Ghax jekk ma nkunux genwini u korretti, mhux biss inqarrqu b’dawk ta’ madwarna,
imma nikkonvinc¢u ruhna li minghalina geghdin nghaddu z-Zmien b’Alla. Biex l-azzjoni tal-
Ispirtu ta’ Alla fina taghmel il-frott, bhal Guzeppi jrid ikollna qalb safja li tfittex b’sens
gawwi ta’ lealta lejn Alla.

Barra minn hekk, Guzeppi kellu bzonn l-ghajnuna tal-anglu biex seta’ jaghraf is-sorpriza li
Alla kellu ghalih mohbija fl-imbarazz tal-hajja u hekk ikompli t-triq ta’ hajtu. Biex ma
nitilfux dawn id-doni li qed jaghtina Alla, ahna wkoll ghandna bzonn min jghinna fid-
dixxerniment; aktar ma s-sitwazzjoni tkun imqallba, aktar nehtiegu l-akkumpanjatur biex
flimkien naslu halli nindunaw fejn hija 1-azzjoni tal-Ispirtu ta’ Alla. Huwa dmir ukoll tal-
komunita ekklezjali nfisha 1li takkumpanja f’dan id-dixxerniment kollettiv billi bhala
komunita li “timxi flimkien”, hija tressaq l-esperjenza umana quddiem Alla, tistharreg x’inhu
jghid Alla llum f’dawn is-sitwazzjonijiet, biex tipprovdi 1-ghajnuna halli lkoll nimxu t-triq li
twassal ghand Kristu.



